
					এই পাতাটির মুদ্রণ সংশোধন করা প্রয়োজন। 
শহরবাসের ইতিকথা AS
রাগের মাথায় সেদিন যে কথা বলিয়া ফেলিয়া ছেলের সম্মুখ হইতে তিনি পলাইয়া গিয়াছিলেন, আরও স্পষ্ট করিয়া সেই কথা বলিয়া ফেলিবার ভয়ে একেবারে চুপ করিয়া রহিলেন।
মোহন বুঝিল অন্যরকম। সে ভাবিল, নগেনের জন্মদিনের উৎসব কিনা, এটা তাই মার কাছে
অপব্যয় নয় ।
নগেনকে সে উপহার দিলে একটি মোটর সাইকেল।
ঝরণাকে উপহারটি দেখাইতে গ্যারেজে গিয়া দুজনে বহূক্ষণ না ফিরিয়া আসায় মোহন নিজেকে বিপন্নবোধ করিতে লাগিল। শখানেক মানুষকে ঘরে ডাকিয়া আনায়, দায় দায়িত্ব এড়াইয়া সে গেল খবর নিতে। গ্যারেজে গিয়া শুনিল ঝরণা নগেনকে বলিতেছে, না না, এতেই হবে, সাইডকার দরকার নেই। ক্যারিয়ারে বসে খুব যেতে পারব আমি।
কোথায় যাবে তোমরা ?
বজবজ {
মোটরবাইকে দুজনে বজবজ বেড়াইতে যাইবে কি না, তাই বাড়ির ভিতরে মানুষের ভিড় এড়াইয়া গ্যারেজে মোটরবাইকটার কাছে দাঁড়াইয়া পরামর্শ করিতে আসিয়াছে।
পীতাম্বর রোয়াকে বসিয়া আছে, তবু এখানে পরামর্শ করাই সুবিধা, কেউ বাধা দিবার নাই। আসিয়াছে তারা অনেকক্ষণ, এক ঘণ্টার কম নয়। এত দেরি না করিলে মোহন তাদের খোজ নেওয়া দরকার মনে করিত না।
আর কিছু নয়, সত্যসত্যই দুজনে গ্যারেজে বসিয়া গল্প করিতেছে কি না জানিবার জন্য মোহনের বড়োই কৌতুহল হইয়াছিল।
কুড়ি বছরের বালকের সঙ্গে পচিশ বছরের নারীর বন্ধুত্ব অদ্ভুত খাপছাড়া ব্যাপার। নগেনের এই বয়সে ঝরণার সঙ্গে চার পাঁচ বছর বয়সের তফাতটা দুজনের মধ্যে চাঁদ আর পৃথিবীর ব্যবধান হইয়া থাকিবো। ড্রয়িং বুমে, বারান্দায়, নগেনের পড়ার ঘরে, নির্জন গ্যারেজে ঘণ্টার পর ঘণ্টা দুজনের গল্প করাটা সত্যিই যুক্তিহীন অসঙ্গত ঘটনা।
তোমায় ডাকছে ঝরণা।
কে ?
লীলা ডাকছে।
লীলা ? লীলা তো এসেই চলে গেছে কখন- —ফিবে এসেছে নাকি আবার ?
কি বলছি, লীলা নয়। লাবু তোমার খোজ করছিল।
প্রত্যেক মানুষকে জীবনে মাঝে মাঝে নিজের মৃত্যু কামনা করিতে হয়। ঝরণার মুখ লাল দেখায় মোহনের প্রতিফলিত অপমৃত্যুর মতো।
বলুন গে যাচ্ছি।
ঝরণা নীরবে চলিয়া গেলে, মোহনকে মনে মনে মরিয়াই থাকিনে হইত, মড়ার উপর খাড়ার ঘা দেওয়ার অতি মন্দ আর বিপজ্জনক কর্তব্য করার গৌরবে আহত সেন্যের মতো মোহন জীবন্ত হইয়া উঠিল।
এত যখন তেজ ঝরণার, ওকে আরও অপমান করা চলে। আরও অপমান করাই কর্তব্য।
একটু দেখা শোনা করবি যা নগেন ? তোর সত্যি কাণ্ডজ্ঞান নেই। একা কতদিক সামলাব ?
যাই।
যাই নয়, যাও ।

		 এই পাতা শেষ সম্পাদিত হয়েছে ১৮:৪৭টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

